
᭒᭓᭙

ᬲᬩᬘᬓᬦ᭄ᬲᬦᬾᬍᬢᬸᬄ᭞ᬉᬮᬫᬕᭃᬂᬢᬸᬃᬫᬉᬧᬲ᭄᭞ᬓᬲᬧᬸᬳᬂᬳᭀᬮᬶᬄᬲᬂᬫᬭᬵᬕᬧᬸᬢᬸᬲ᭄᭞ᬓᬩᬯᭀᬲᬶᬦ᭄ᬳᬶᬅᬓ᭄ᬱᬭ᭞ᬧᬸᬦᬶᬓᬲᬸᬮᬸᬄ᭠

ᬲᬸᬚᬢᬶ᭟᭓᭟ᬢᬾᬚᬦ᭄ᬳᬶᬥᭂᬧᬾᬧᬸᬦᬶᬓ᭞ᬢᬶᬗ᭄ᬓᬄᬍᬯᬶᬄ᭞ᬮᬓ᭄ᬱᬡᬧᬵᬢᬹᬢ᭄ᬢᬦ᭄ᬫᬭᬶ᭞ᬫᬶᬘᬬᬂᬓᬲᬶᬥᬾᬦ᭄ᬢᬸᬳᬸ᭞ᬚᬕᬢᬾᬫᬗ᭄ᬕᬶᬄᬦᬶᬃᬫᬮ᭞ᬍᬢᬸᬄᬳᬶᬓ

᭞ᬗ᭄ᬮᬶᬮᬶᬢ᭄ᬦᭀᬭᬫᬗᬸᬢ᭄ᬕᬸᬢ᭄᭞ᬲᬸᬯᬸᬤ᭄ᬗᬯᬾᬰᬳᬶᬬᬰ᭞ᬧᬺᬲᬶᬥᬧᬸᬢᬸᬲ᭄ᬓᬳᬧ᭄ᬢᬶ᭟᭔᭟ᬢᬢᬸᬚᭀᬦᬾᬢᬶᬧᬶᬲ᭄ᬳᬶᬓ᭞ᬯᬮᬸᬬᬦᬶᬲ᭄᭞ᬧᬸᬦᬶᬓᬲᬦᬾᬗᬮᬶᬮᬶᬢ᭄

᭞ᬮᬸᬧᬸᬢ᭄ᬳᬶᬤᬭᬶᬓᬲᬵᬥᬸ᭞ᬮ᭄ᬯᬶᬃᬓᬧᬢᬶᬢᬶᬲ᭄ᬧᬸᬦᬶᬓ᭞ᬢᬸᬚᬸᬂᬲᬸᬓ᭞ᬧ᭠ᬘᬂᬫᬸᬘᭂᬄᬦᭀᬭᬫᬗ᭄ᬓᬸᬄ᭞ᬫᬵᬦ᭄ᬢᬸᬓ᭄ᬳᬶᬤᬫᬭᬶᬂᬲ᭄ᬯᬃᬕ᭞ᬫᭀᬓ᭄ᬱᬳᬶᬦ᭄ᬤᬶᬓ᭄ᬳᬶᬤᬫᬸᬮᬶᬄ

᭟᭕᭟ᬫᬗ᭄ᬭᬸᬭᬸᬄᬓᬧᬵᬢᬹᬢᬦ᭄᭞ᬓᭂᬘᬧ᭄ᬳᬚᬶ᭞ᬧᬸᬦᬶᬓᬳᬶᬤᬓᬃᬥᬶᬦᬶᬦ᭄᭞ᬢᬦ᭄ᬫᬭᬶᬫᬶᬘᬬᬂᬳᬬᬸ᭞ᬧᬵᬢᬹᬢ᭄ᬲᬢᬢᬭᬶᬚᬕᬢ᭄᭞ᬧᬭᬫᬵᬃᬣ᭞ᬢ

ᬦ᭄ᬲᬾᬯᭀᬲ᭄ᬓᬩ᭄ᬯᬢᬦ᭄ᬭᬶᬂᬩᬸ᭞ᬚᬕᬢ᭄ᬧᬸᬦᬶᬓᬫᬫ᭄ᬬᬃᬱ᭞ᬲᬮ᭄ᬯᬶᬃᬢᬸᬢᬸᬭᬂᬭᬶᬕᬸᬫᬶ᭟᭖᭟ᬲᬧᬸᬦᬶᬓᬧᬯᬘᬦᬦ᭄᭞ᬫᬶᬦᬓᬵᬤᬶ᭞ᬳᬶᬤᬲᬂᬭᬵᬫ

ᬲᬸᬚᬢᬶ᭞ᬫᬓᬾᬮᬶᬗᬂᬭᬶᬂᬲᬂᬲᬵᬥᬸ᭞ᬫᬓᬤᬶᬲᬂᬯᬶᬪᬶᬱᬡ᭞ᬧᬕᭂᬄᬤᬳᬢ᭄᭞ᬓᬳ᭄ᬬᬸᬦᬾᬚᬕᬫᬗᬶᬦᬹᬢ᭄᭞ᬢᬸᬢᬸᬃᬢᬸᬢᬸᬃᬓᬧᬵᬢᬹᬢᬦ᭄᭞

ᬧᬶᬤᬩ᭄ᬟᬩ᭄ᬦᬬᬦᬾᬬᬸᬓ᭄ᬢᬶ᭟᭗᭟ᬓᬤᬶᬧᬶᬤᬩ᭄ᬤᬩ᭄ᬳᬶᬍᬫᬄ᭞ᬦᬸᬚᬸ᭠ᬰᬰᬶᬄ᭞ᬫᬲᬦ᭄ᬧᬦᭂᬲ᭄ᬢᬦ᭄ᬲᬶᬦᬶᬧᬶ᭞ᬳᭂᬗ᭄ᬓᬕᬺᬗᬢ᭄ᬲᬩᭂᬄᬢᬸᬭᬸᬦ᭄᭞ᬲᬧᬸ

